
Silvi, 12j. 
    

 
suechet es nöiis Daheime i Wohnigshautig 

 
 

Hoi Du da                    

 

Ja, Dig mein ig. Wie fingsch Du mi? Lieb u süess? Ja, das bin ig. Ig bi dr Silvi u eigentlich 

es bitzeli truurig, wiu: ig bi uf dr Suechi nach eme nöiie Daheime. Warum? Mis liebs Froueli 

isch schwär chrank u cha mi nüm versorge. U ihri Tochtr het Hüng u Chatz, das isch nüt 

für mi. Drum! 

 

Ig bi 12jährig, kaschtriert, grundimmunisiert, chippet, schtuberein u guet erzoge. Ig bi 

ganz en ruhige, entschpannte, aahängleche, verschmueste Chatr, ganz uuchompliziert. Ig 

liebes eifach, bi mim Mönsch z’sy u ufm Sofa z’pfüsele. Ig bruuche für mini Schiuddrüs 

täglech es Tablettli, das nehm ig abr problemlos im Fuetter. I mim Trochefuettr, das lieb 

ig, ou wenn ig chei Zähn me ha, isch mir egau, das ignorier ig eifach. Ig wär ou gärn wiedr 

Einzelprinz, ohni Ching, Hung u Chatz, nur Du u ig. Du dörftisch abr ou zu zwöit sy, denn 

wäre das no meh Häng zum Schtriichele, das wär ou guet. Ig chenne nur d’Wohnig u de 

Baukon, das gnüegt mir, usse wott ig gar nid, abr e gsicherete Baukon, das muess scho sy, 

zum Sünnele u Vögeli-Luege. Bi doch es bitzeli nöigiirig. 

 

Ig sueche es ruhigs Daheime bi so liebi Lüüt wi mis Froueli eis isch. Bisch Du villiicht 

pensioniert u oft daheime? So Senior zu Senior, Du verschtehsch? Hesch Du en 

gsicherete Baukon mit ere inträssante Uussicht? U möchtisch Du mi, nur mi ganz allei, uf 

Läbänsziit verwöhne u mi lieb habe? Soviu Wünsch, ig weiss. Abr das wär’s! Denn müesset 

mir üs unbedingt lehre chenne. Ig wohne im Moment no z’Buchs/ZH, zügle aber gärn zu 

Dir, wo ou immer Du wohnsch. Mäud Di doch bitte ganz gly bi dr Sonja Ball. Sie het sich 

mir agno u suechet für mi das nöiie Plätzli. Ig fröie mi ganz fescht uf Di! 
 

     Din Silvi 

